
க³ணேஶஸ்துதி: தத்த்வை: க்ரு’தா

ஶ்ரீக³ணேஶாய நம: ।
தத்த்வாந்யூசு: ।
நமஸ்தே வக்ரதுண்டா³ய ப⁴க்தஸம்ரக்ஷகாய ச ।
ஸர்வாதீ⁴ஶாய ஸர்வாய க³ணாநாம் பதயே நம: ॥ 39॥
அவ்யக்தாவ்யக்தரூபாய ஸத்யாஸத்யாய தே நம: ।
ஸமாய விஷமாயைவ விக்⁴நேஶாய நமோ நம: ॥ 40॥
ஆத்மநேऽநாத்மநே துப்⁴யம் நிர்கு³ணாய கு³ணாத்மநே ।
நாமரூபத⁴ராயைவ த்³வாப்⁴யாம் ஹீநாய தே நம: ॥ 41॥
அநந்தோத³ரஸம்ஸ்தா²ய நாநாபோ⁴க³கராய ச ।
போ⁴க³ஹீநாய ஸர்வத்ர ஸ்வாநந்த³பதயே நம: ॥ 42॥
மாயாதா⁴ராய வை துப்⁴யம் மாயாஹீநாய தே நம: ।
மாயிநாம் மோஹகாராய ஸர்வஜ்ஞாய ச தே நம: ॥ 43॥
ஸர்வஸித்³தி⁴த⁴ராயைவ ஸித்³தீ⁴நாம் பதயே நம: ।
ஸித்³தி⁴ஹீநாய ஸித்³தா⁴ய ஸித்³தா⁴நாம் பதயே நம: ॥ 44॥
ஜக³ந்மயாய வை துப்⁴யம் ஜக³த்³தீ⁴நாய தே நம: ।
கர்மணாம் ப²லதா³த்ரே ச கர்மரூபாய தே நம: ॥ 45॥
கர்மஹீநாய தேऽஜ்ஞாநஜ்ஞாநதா³த்ரே நமோ நம: ।
ஜ்ஞாநிநாம் ஜ்ஞாநகர்த்ரே ச ஜ்ஞாநஹீநாய தே நம: ॥ 46॥
சதுர்வித⁴த⁴ராயைவ சதுர்வித⁴மயாய ச ।
சதுர்வித⁴விஹீநாய ஸ்வஸம்வேத்³யாய தே நம: ॥ 47॥
பாஶாங்குஶத⁴ராயைவ த³ந்தாப⁴யத⁴ராய ச ।
சதுர்பு⁴ஜாய வை ஶூர்பஶ்ருதயே துந்தி³லாய ச ॥ 48॥
மஹதே சைகத³ந்தாய மஹதாம் ச மஹீயஸே ।

1



க³ணேஶஸ்துதி: தத்த்வை: க்ரு’தா

லக⁴வே லகு⁴ரூபாய லகூ⁴நாம் லாக⁴வே நம: ॥ 49॥
க³ஜவக்த்ராய தே³வாய ப்³ரஹ்மணே ப்³ரஹ்மரூபிணே ।
ப்³ரஹ்மணஸ்பதயே சைவ ப்³ரஹ்மதா³த்ரே நமோ நம: ॥ 50॥
கிமஸ்மாபி: ⁴ ஸ்துதி: கார்யா ஹ்யபாரகு³ணராஶயே ।
நமோ நமோ க³ணேஶாய த்வம் துஷ்டோ ப⁴வ ஸர்வதா³ ॥ 51॥
க்ரு’தாஞ்ஜலிபுடா:ஸர்வே ரு’ஷயஶ்ச ஸ்தி²தா: புர: ।
தாந் த்³ரு’ஷ்ட்வா க³ணராஜஸ்து ஹ்ரு’ஷ்ட:ஸந் ப்ரத்யுவாச ஹ ॥ 52॥
(போ⁴ போ⁴ஸ்தத்த்வாநி ஸர்வாணி வரம் ப்³ரூத ஹ்ரு’தீ³ப்ஸிதம் ।
தபஸாऽஹம் ப்ரஸந்துஷ்டோ ப⁴க்த்யா ஸ்தோத்ரேண பா⁴வத: ॥ 3॥
ப⁴வத்க்ரு’தமித³ம் ஸ்தோத்ரமதிப்ரீதிகரம் மம ।
ஸர்வஸித்³தி⁴ப்ரத³ம் சைவ பட²தே ஶ‍்ரு’ண்வதே ப⁴வேத் ॥ 4॥
வித்³யாகாமோ லபே⁴த்³வித்³யாம் த⁴நகாமோ த⁴நம் லபே⁴த் ।
ஸ்த்ரீகாம:ஸ்த்ரியமாப்நோதி புத்ரகாம:ஸுபுத்ரகாந் ॥ 5॥
முக்திகாமோ லபே⁴ந்முக்திம் ஜயகாமோ ஜயம் லபே⁴த் ।
அஸ்ய ஸ்தோத்ரஸ்ய பட²நாத் வாஞ்சி²தம் லப⁴தே பரம் ॥ 6॥)

இதி தத்த்வை: க்ரு’தா க³ணேஶஸ்துதி:ஸமாப்தா । 1.7-8

